
Fillim i punëve për ndërtimin e Ambasadës të re  
të Shteteve të Bashkuara në Shkup 

 
 
Të mërkurën me 22 mars, 2006 u mbajt ceremoni që shënoi fillimin e punëve për ndërtimin e 
ambasadës të re të Shteteve të Bashkuara të Amerikës në Shkup. 
 
Presidenti i Republikës së Maqedonisë, Branko Crvenkovski, Ambasadorja Xhilian Millovanoviq 
dhe Drejtori i Zyrës për Operacione Ndërtimore Tejoqeanike e Departamentit të Shtetit, Gjenerali 
Çarls E. Uiliams, morrën pjesë në ceremoninë e fillimit të punëve ndërtimore në terenin e ndërtesës 
së re të ambasadës në Gradishte, Shkup. 
 
Afër 300 mysafirë morrën pjesë në ceremony, përfshirë zyrtarë të Qeverisë të Maqedonisë, zyrtarë 
komunal, përfaqësues politik, anëtarë të trupit diplomatik, afaristë, udhëheqës fetar, qytetarë që 
jetojnë në reonin Gradishte, gazetarë dhe të tjerë. 
 
Gjatë fjalimit Ambasadorja Millovanoviq tha se Ambasada e re amerikane do të jetë “simbol i 
miqësisë dhe partneritetit tonë, dhe i vlerave demokratike të përbashkëta.  Ambasada e re është 
investim i madh i SHBA në vend, dhe shprehje e besimit në ardhmërinë e Republikës së 
Maqedonisë si shtet i pavarur, stabil dhe multi-etnik”.   
 
Presidenti Crvenkovski potencoi se Republika e Maqedonisë hapi ndërtesën e re të Ambasadës në 
Uashington D.C. në tetor të vitit 2005, dhe se ceremonia e fillimit të punëve në Shkup është symbol 
plotësues i miqesisë, mirëkuptimit dhe bashkëpunimit.  “Që nga vendosja e marrëdhënieve 
diplomatike dhe kontakteve të rregullta bilaterale, Shtetet e Bashkuara të Amerikës kanë dhënë 
kontribut në përpjekjet tona për stabilizim të brendshëm, dhe ndërtim të një shteti prosperues të 
bazuar në sundimin e të drejtës dhe parimet e demokracisë”, shtoi presidenti Crvenkovski. 
 
Gjenerali Uiliams tha se “rreth 200 punëtorë do të jenë të angazhuar në realizimin e projektit,” dhe 
se projekti i ndëtrimit do të kontribuojë mbi 31,6 milionë dollarë në ekonominë lokale.  “Dizajni i 
Ambasadës të re do të përfshijë elemente të arkitëkturës të Maqedonisë në mënyrë që edhe këto 
ndërtesa të kontribuojnë në strukturën e pasur arkitekturale të Shkupit,” tha ai. 
 
Ndërtimi i Ambasadës të re të SHBA në Shkup pritet të përfundojë kah fundi i prillit të vitit 2008.  
Më tepër detale për ndërtesën e re të Ambasadës mund të gjeni në listën e fakteve në vijim. 
 

Fakte 
Ambasada e re e SHBA 

Shkup, Republika e Maqedonisë 
 

• Kontrata për dizajnim dhe ndërtim të  ndërtesës të re të ambasadës dha firmës amerikane 
Shërbime Kellog, Braun & Rut (KBRS) në shtator të vitit 2005. 
 
• KBRS emëroi firmën e Maqedonisë Beton për realizues local të objekteve të përkohshme në 
terenin. 

• Deri sot nuk është sjell vendim për realizues local për ndërtesat e përhershme të Ambasadës.  
Në projektet për nëdrtim KBRS zakonisht angazhon realizues local dhe punëtorë lokal për kryerjen 
e projekteve. 
 
• Kompleksi i Ambasadës të re të SHBA në Gradishte do të përbëhet nga ndërtesa kryesore, dhe 
ndërtesa plotësuese për funksione të sigurisë dhe administratë.  Ai nuk do të jetë kompleks 
rezidencial.   
 
• Dizajni i ndërtesës është bërë ashtu që ajo të shkrihet në reon, jo të dominojë.  Ndërtesat do të 
jenë të ulëta dhe tereni do të ketë pejzazh në mënyrë që ndërtesa të duket pjesë e kodrës në të cilën 
është e vendosur. 
 
• Ndërtesa kryesore do të ketë më tepër se 4.000 metra katrorë në zyre, dhe afër 9,000 metra 
katrorë vend plotësues.   
 
• Në ndërtimin e Ambasadës të re do të investohen rreth 50 milionë dollarë.  Pritet që gjatë 
ndërtimit të punësohen deri 200 punëtorë lokal dhe se kjo do të kontribuojë me mbi 31,6 milionë 
dollarë në ekonominë e qytetit dhe te rajonit. 
 
• Afër 70 Amerikanë dhe mbi 200 të punësuar nga Maqedonia do të punojnë në Ambasadën e re 
pas hapjes.  Zyrat e Ambasadës të SHBA që tash gjenden në ndërtesën në bulevardin Ilinden dhe ne 
lokacione tjera në Shkup, do të vendosen në kompleksin e Ambasadës të re. 
 
• Dizajni përfundimtar i ndërtesave është në zhvillim në Shtetet e Bashkuara.  Ambasada do të 
informojë kur të përfundojë dizajnimi.   
 
• Ambasada e re do të përfshijë atrium të hapur dhe atraktiv, dhe vende për të ekspozuar vepra 
artistike nga SHBA dhe Maqedonia. 
 
• Në pajtim me rregullat e Qeverisë të SHBA për ndërtesat federale, të gjitha ndërtesat e 
Ambasadës të SHBA do të mundësojnë lëvizje të lehtë të personave invalid.  Për shembull, do të 
ketë pjerrësi për karrike me rrota, vend special për të parkuar veturat, toalete dhe ashensor. 
 
• Më tepër se gjysma e terenit do të jetë gjelbërim.  Do të ketë bar, drunj, bimë, hije dhe vend të 
hapur. 
 
• Materialet ndërtimore që do të përdoren për Ambasadën e re do të jenë nga SHBA, Republika e 
Maqedonisë dhe vende tjera.  Inzhinierë amerikan dhe maqedonas, si dhe dizajnerë dhe specialistë 
të tjerë do të punojnë së bashku në këtë projekt.   

